ФГБОУ ВО «БГПУ» им. М. Акмуллы
Центр развития одаренности школьников 
                                                        
                                                         ответы
[bookmark: _GoBack]I тура дистанционной олимпиады по татарскому языку и литературе
для учащихся 8 класса 

I. Бер йугалган вакыт йаңадан кайтмас. (Бер югалган вакыт яңадан кайтмас)
    1) Бер-сан, югалган-үткән заман сыйфат фигыль, вакыт-исем, яңадан-рәвеш, кайтмас-киләчәк заман хикәя фигыль.
    2) Бер йугалган вакыт йаңадан кайтмас.
    3) Вакыт- [wа’къыт]
· Сүз ике иҗектән тора: ва- кыт, басым икенче иҗеккә төшә.
· Сүздә 5 хәреф, 5 аваз.
· Авазлар[w],[a],[kъ],[ы],[т].
Хәрефләр:в, а, к, ы, т.
· Сузык ававзлар:[а, ы ]- икесе дә калын.Димәк, сүз сингармонизм законына буйсына.[а]- алгы рәт, иренләшмәгән, түбән ктәрелешле, [ы]- алгы рәт, урта күтәрелешле, иренләшмәгән.
· Тартыклар:[w] ,[къ], [т]. [w]- өрелмәле,саңгырау,парсыз,сонор,ирен-ирен тартыгы;[къ]-саңгырау,парлы[гъ],кече тел тартыгы, [т]-саңгырау,парлы яңгырау ,тел-теш , авыз тартыгы. 
· .Аваз белән хәрефнең туры килмәгән очрагы бар.[w]авазы в хәрефе белән белдерелә.
4) Югалган-юкка чыккан,беткән, җир йоткан. Вакыт- гомер, дәвер.
5) Бу әйтем безгә вакытның кыйммәт икәнен аңлата. Һәр эшеңне,адымыңны уйлап башкарырга кирәк.Чөнки хата ясасаң, вакытны кире кайтарып,аны төзәтеп булмый.Бары тик яңадан дөрес итеп,киресенчә башкарып кына була. Ә бу яңадан күпме вакытны ала, икенче бер файдалырак эш эшләп булыр иде. Шуның өчен җиде кат үлчә,бер кат кис, диләр.Бу вакыт заяга узмасын өчен,ялгышлык ясамас өчен әйтелә. Шулай ук гомер дә, вакыт сыман кире кайтмый. Аны үзең өчен,туган ил өчен, җәмгыятькә файдалы итеп уздырырга кирәк.Сәгать телләрен кирегә әйләндереп кенә вакытны кире кайтарып булмый шул. Шагыйрь Г.Кандалый “ Якутлар табыладыр вакыт белән, вакытлар табылмыйдыр якут белән”, диюе белән мең тапкыр хаклы. 

                        Әдәбият буенча жаваплар
1. Халык авыз иҗаты- халык тарафыннан телдән иҗат ителеп , халык хәтерендә сакланып килгән чәчмә яки тезмә әсәрләр җыелмасы. Аңа түбәндәге үзенчәлекләр хас:
а)Шәхсилек ( индивидуальлек);
ә)Фольклор әсәрләре яңаны тудырмый, моңа кадәр булган тәҗрибәне файдалану нәтиҗәсендә туа;
б)Телдән иҗат ителә.
в) Авторы билгеле булмый;
г)Фольклор әсәрләре берничә вариантта яши;
д)Бер үк әсәр чикләрендә берничә жанрга хас сыйфатлар берләшә;
е)Поэтик үзгәлек хас;
ж)Халык тормышы белән тыгыз бәйләнештә барлыкка килә.

  2. Әкият ул-халык иҗатының борынгы жанрларыннан берсе, могҗизалы һәм маҗаралы вакыйгаларга, шулай ук көнкүрешкә бәйләнешне хәлләргә корылган фантастик әсәр, реаль һәм фантастик алымнар белән сурәтләнгән кешеләр, хайваннар, мифик образлар аша халыкның үткән тормышын, киләчәккә карата хыял һәм омтылышларын чагылдыручы чәчмә халык авыз иҗаты әсәре.
3. 1) Мич башында җиләк пешми,
        Чалкан ятып, шалкан үсми. – б) мәкаль
    2) “Үги кыз”- в)әкият 
    3) Бар җирне кызылга буяр,
        Әмма канга буямас.
        Кайчан гына атса да ул,
        Беркем куркып уянмас. – а)табышмак

4. 1)“Шулай ул киез астына салынган бер бит кәгазьнең калынлыгын да                сизгән, имеш”. – Каюм Насыйри. “ Әбугалисина” повесте. 
     2)“Нәкъ Казан артында бардыр бер авыл–Кырлай диләр;”–  Габдулла Тукай. “Шүрәле” поэмасы.
      3)“Кызларның берсе үги булганга, аны бер дә яратмаганнар” – ,,Үги кыз” татар халык әкияте.
      4)“Мәрфуга апа дип без үзебезнең күрше Габдрахман абзыйның олы кызын йөртәбез”. - Фатих Әмирхан. “Нәҗип” хикәясе.

5. Габдулла Тукайга “Моннан соң Габдулла әфәндедән чын, саф татар телендә язылган озын-озын поэмалар көтәбез” дип  Фатих Әмирхан әйткән.

6.“Кисекбаш”әсәре белән Г.Тукайның “Печән базары, яхуд Яңа Кисекбаш”әсәре арасында охшаш яклар:
а) сюжеты бертөрле;
ә) Кисекбаш, Дию образлары бар;
б) икеюллык строфалар- бәетләр белән язылганнар;
в) икесе дә бәхетле төгәлләнә;
г) дөнявилык көчле;
д) әкият- легендаларга тартым;
 е)саннар символикасы
   
Аермалы яклар:
а) “ Кисекбаш”ның авторы билгесез, “ Яңа Кисекбаш” ныкы- билгеле;
ә) Беренчесе 14-15 нче йөзләрдә язылган. Ә икенчесе- 20 нче гасырда;
б) Беренчесендә хронотоп билгеле түгел, икенчесендә вакыйгалар 20 нче гасыр башында Казан шәһәрендә бара;
в) “ Яңа Кисекбаш”- реалистик әсәр, ә “ Кисекбаш” әкиятләргә тартым.
г) “ Кисекбаш”та Ктсекбашның хатынын , баласын коткарырга Гали батыр бара, Ә “ Яңа Кисекбаш”та  цирк батыры Карәхмәт китә;
 д) “ Яңа Кисекбаш” – сатирик әсәр;
 е)“ Яңа Кисекбаш”ның геройлары- шул чорда яшәгән конкрет кешеләр;
ж) “ Яңа Кисекбаш”та  вакыйгаларга хикәяләүче күзлегеннән бәя бирелә.Ул- бердәнбер уңай герой.

7. Аның саурысы синең апаңның намазлык чигә торган үрнәге кебек чәчәкле була.Аның олтаны – болгар отаны, кырыеннан киселгән. Ярып ук киселгән. Үзе кып-кызыл төсле. Кура җиләге төсле кызыл түгел, зияб (кызылтүш) төсле кызыл.Аның балтыры шадраланып тора, чем кара.”  - Бу өзектә сүз кәжүл читек турында бара. ( Г.Исхакый хикәясе).

8. Кәрим Тинчурин күрше авыл мәдрәсәсендә башлангыч белем алганнан соң, Казанда “Мөхәммәдия” мәдрәсәсендә белем ала.

9. Һади Такташның “Мокамай” шигырендәге төп геройның прототибы  шагыйрьнең балачак дусты Мөхәммәтҗан була.

10. Бакча эчендә госпиталь, Ишекләре язулы, – дигән юллар белән “Кыңгыраулы яшел гармун” поэмасы  башлана.Аның авторы- Фатих Кәрим.

